
Norðborg hevur staðið fyri 
84% av samlaða avlopinum

Palli hjá Mariannu P/f
Umsetningur 2010 – 2014 í tkr.

Avlop áðrenn skatt 2010 – 2014 í tkr.

0

20000

40000

60000

80000

100000

120000

2010 2011 2012 2013 2014

Palli hjá Mariannu P/f
Starvsfólkakostnaður 2010 – 2014 í tkr.

UMSETNINGUR 2010-2014 Umsetningurin hjá Palli hjá Mariannu hevur 
verið støðugur seinastu fimm árini, har hann liggur um 300 mió. krónur um árið.

AVLOP ÁÐRENN SKATT Palli hjá Mariannu hevur havt eitt samlað avlop 
uppá 370 mió. kr. áðrenn skatt. Í meðal 74 mió. kr. í avlopi áðrenn skatt um árið.

STARVSFÓLKAKOSTNAÐUR Starvsfólkakostnaðurin hevur støðugt ligið 
um 100 milljónir krónur um árið, meðan talið av starvsfólki er farið úr 77 í 2010 
uppí 105 í 2014. Starvsfólkakostnaðurin er 33 prosent av nettosøluni.

VINNINGSBÝTI Palli hjá Mariannu hevur útgoldið vinningsbýti tvær ferðir 
seinastu 10 árini í 2013 og 2014 tilsamans 10 milljónir krónur.

Millum størstu 
eigarar í Tjaldur
og Effo

PALLI HJÁ MARIANNU ER EFTIR FÁUM ÁRUM 
VORÐIN STÓRUR ÍLEGGJARI Í FØROYSKUM 
VINNULÍVI MILLUM ANNAÐ EIGUR FELAGIÐ 
FJÓÐRINGIN AV ÍLØGUFELAGNUM TJALDUR.

Eyðfinn Reyðberg

Góða gongdin hjá Palli Hjá Mariannu 
í Klaksvík, hevur givið felagnum høvi 
til at gera íløgur í onnur feløg.

Ein av hesum íløgum er íløgu­
felagið Tjaldur, sum millum annað 
eigur í Nema, JT Electric, Effo og 
Vónin. 

Palli hjá Mariannu er ímillum 
stóru eigararnar í Tjaldur við einum 
ongarparti uppá 26 prosent. 

Eginognin hjá Tjaldur var 140 
milljónir krónur við árslok 2014, so 
innara virði av hesi íløgu er í dag 36 
milljónir krónur.

Palli hjá Mariannu var eisini ein av 
stovnarunum av Pelagos í Fulgafirði, 

sum felagið eigur 30 prosent av. 
Íløgan var uppá 16,5 milljónir krónur 
í 2014, og longu fyrsta árið gav hon 
gott avkast, góðar 3 milljónir krónur.

Palli hjá Mariannu er eisini ein av 
stóru eigarunum í oljufelagnum Effo 
í Tórshavn. Hetta er umvegis felagið 
Sp/f Kolan, sum Palli hjá Mariannu 
eigur saman við Tjaldur. Verður 
hesin ognarpartur umroknaður, so 
eigur Palli hjá Mariannu 22 prosent 
av Effo. Eginognin hjá Effo er 157 
milljónir krónur, so innara virðið av 
hesi íløgu er 35 milljónir krónur.

Harumframt hevur felagið eisini 
gjørt íløgur í onnur feløg umframt 
keyp av fastognum.

post@sosialurin.fo


